
Iragarlearen txokoan: Jabier Alberdi
Errabal 24- Telefonoa: 943 75 19 35 

Noiz zabaldu zenduten haragitegixa?
1968. urtian zabaldu genduan haragitegixa,
orduan ez zeguan oin daguan lekuan
haragitegixa, beste lokal baten zeguan, Errabal
13an. Gaur egun daguan lekura 1986an etorri
ginan.

Ze produktu saltzen dittuzue?
Eusko Labeldun produktu danak, eta etxian
egindako txorizo eta odolostiak, danak Eusko
Labeldun produktuekin eginda.

Soraluzen okela asko jaten dogu?
Bai, esango neuke bastante jaten dala.

Nungo okelia saltzen dozue?
Eusko Labelduna dana. Honek esatia nahi dau
okela hori, bertan jaio, hazi eta hil dala.

Herriko dendetan erosten jarraitzen dau
jentiak?
Bai. Haragitegixetan bai behintzat. Holako
produtuak bertan erosten dittu jendiak oindio. 

“Eusko Labeldun okelia bakarrik
saltzen dogu, bertan jaio, hazi eta
hildako animalixena”

Pil Pileanek ez du bere gain hartzen aldizkariko esanen
eta iritzien erantzunkizunik.

Zapaldua eta zapaltzailea

UNAI LARREATEGI

sorAluzEko
udAlA

Eusko
JAurlAritzA

GipuzkoAko Foru
AldundiA

Aldizkari honek erakunde hauen dirulaguntza jasotzen du
euskara bultzatzeko.

Abdallah Berghout Bouzit Marokoa-
rra da. Maroko hegoaldeko Ifni probin -
tzian jaio zen duela 54 urte. Hogeitairu
urtean Saharan bizi izan eta gero,
1988an Kanariar irletara joan zen marii-
ñel moduan lan egitera. Ondoren bi urte-
an Las Palmasen bizi eta Huelvara jo
zuen lanera. Han papelak lortu eta gero,
Euskal Herrira (Ondarroara) etorri zen
1992an eta ordutik Euskal Herrian bizi
da.

Erreportaia

Madrilgo gertakariek zer esan ugari
ekarri dute eta seguruenik ekarriko dute
oraindik ere. Politiko eta hedabideen
jardun hortan sarri xamar erabili diren
bi hitzen inguruan jardun nahiko nuke,
entzun eta irakurri ditudanetan nabaritu
dudan hitzon erabilpen “urdaz(i)tua”
(manipulatu hitzaren bertsio berria) sa-
latu eta argitu nahiean. Hortarako
“Coco”-ren (Barrio Sesamokoa) meto-
doa erabiliko dut, badakizue, bi hitz an-
tagoniko desberdintzeko telebistan fa-
matu egin zen teknika hura.

Hasteko esanahiak (hiztegitik har-
tuak):
Zapaldu: Norbait edo zerbait inda-

rrez menpean hartu.
Zapaltzaile: Norbait edo zerbait,

indarrez behearen kontra edo askatasu-
nik gabe menperaturik edukitzen duena.
Emakumezkoa. Penintsulan 12

dira iada aurten bortxaz-erahilak izan
diren emakumeak. Baina ez gelditu zen-
bakiari begira, emakumeak egunero-
egunero jasan behar baititu eraso ezber-
dinak (irainak, lan-baldintzak, sexu-era-
soak...) “berdintasunaren” gizarte hon-
tan. Berdintasun hitzak berak ere faltsu-
keria adierazten duelarik, helburua ez
baita emakumeak gizonen berdinak iza-
tea (emakumeen hobebeharrez), bakoi -
tza bere ezaugarriekin parekoak baizik.
Beraz “parekidetasuna” litzake hitz zu-
zena. ZAPALDUA. 

Gizonezkoa. Argi xamar dago ema-
kumeak badira zapalduak zeintzuk diren
horren erantzuleak. ZAPALTZAILEA.
Langilegoa. Iada Euskal Herrian

hil dira 12 langile lan-istripuz aurten.
Eskubide galera geroz eta nabariagoa da
langilegoaren artean, prekarietatea eta
lanean segurtasun eza neurrigabe doaz
goraka. ZAPALDUA.
Enpresarigoa. Irabaziak igo asmoz

lan-kostuak jeitsiz, lan istripuei bide
eman eta langilegoa miseriara konde-
natzen dute. ZAPALTZAILEA.
Herri-okupatua. Aske bizi eta an-

tolatu ahal izateko eskubideak urratuak
zaizkion herria. Palestina, Irak, Euskal
Herria... adibide argi eta nabarienak
besterik ez dira euskaldunontzat mundu
zabalean. Anjel eta Kontxi berriz euskal
herriaren okupazioaren azken biktimak.
ZAPALDUA. 
Gobernu-okupatzailea. Beraien

helburu bakar aberastasuna lortzea
dute, nahiz eta hortarako beste zenbait
herri indarrez menperatu behar izan.
ZAPALTZAILEA.
Estatu okupatzaileetako herri-

tarra. Inongo errurik gabe, bere bizitza
arriskuan daukana.  ZAPALDUA.

..................    
Ikas-metodoa blokeatuta gelditu da

aurreko puntuan. Zapaltzailea definitzea
baino, erantzule eta arduradunak be-
reiztea egokiago izan daitekeen puntura

helduak omen gara eta. 
PP jo dute gehienek erantzule bezala,

baina... Iturgaitzek berak dioen bezala
“ETAren ekintza baten aurrean ETA da
guztiontzat  erantzulea, eta zergaitik da
erantzulea Espainiar Estatua ekintza Al
Qaedarena bada? ez al dira bada biak
ekintza terroristak?” 

Aspaldiko partez arrazoia eman be-
harrean aurkitzen naiz Iturgaitz-i, segu-
raski ez gara ados egongo erantzulea
zein den definitzeko orduan, baina argi
dagoena da bataren zein bestearen
ekintzak erantzule berdinak dituztela.

Axularrek, XVII. mendean, Gero-n
jasorik daukan moduan: “munduko kre-
atura guztiek, perétetan iosirik dauden
harriek ere zuzen dute, eta arrazoin,
bekhatorearen kontra iaikiteko”. 

Ondoren honela bukatzeko: “Beraz
hunelatan halako egitekotan ez erortzea-
gatik: eta hanbat bidegabe, hainbati,
geure buruari, eta munduko bertze krea-
tura guztiei ere, ez egiteagatik, behar
dugu ernatu, abiatu: eta luzamenduak
utzirik, gero egin behar denaren, lehen
baiño lehen egitera, bide onean iartzera,
eta hartan egoitera deliberatu”.

Beraz, bidegabekeri eta eskubide
urraketa ororekin bukatzeko, luzamen-
duak utzi eta has gaitezen gaurtik hizke-
tan, elkarrizketa baita bidea edozeinen -
tzat eta edozertarako, hemen eta edo-
non.

Jose Antonio S.L.

igeltzeritza

Gabolatz, 19 - telefonoa 943 75 11 14 - 943 75 24 49
20590 SORALUZE (Gipuzkoa)

EETXABURUETATXABURUETA, 4, 4
20590 S20590 SORALUZEORALUZE

tlfonoa: 943 75 13 20tlfonoa: 943 75 13 20

EEGUNKARIAGUNKARIA

ETXERAETXERA ERAMATENERAMATEN DIZUGUDIZUGU

GEHIAGOGEHIAGO ORDAINDUORDAINDU GABEGABE

Zorion agurrak Agenda
Gaizka Madrid
Apirilaren 8a  
urte bat 
zorionAk 
pila bat muxu 
etxeko txikixari.
Etxekoen partetik.

Iker Etxabe
Apirilaren 11a  
zorionAk 
tXikito!! 
Jarraitu beti bezain
alai ta farretsu.
Etxekoen partetik.

JARDUERAK
Auzolandegiak

Eusko Jaurlaritzak 2004ko auzolande-
giak antolatu ditu. Auzelandegi hauek
gai ezberdinen ingurukoak izango dira
eta Euskal Herrian, Estatuan eta atze-
rrian burutuko dira.  informazio guztia
www.gazteaukera.net helbidean aurkitu
daiteke, “Aisialdia eta kulturan” klik egi-
nez. Aurre-inskripzioak egiteko epea:
apirilak 3

IKASTAROAK
Langabetuentzako ikastaroak

inem-eko prestakuntza fondoak  langa-
betuei zuzendutako ikastaroak antola -
tzen ditu. Arriskuen prebentzioa, progra-
matzaile-ikastaroa, alfabetatze, informa-
tika eta interneteko ikastaroa eta abar.
informazio gehiagorako: www.ffeuska-
di.net 

Sorospen ikastaroa 
Gipuzkoako Gurutze Gorriak uretako
sorospen ikastaro bi antolatu ditu
Hondarribia, donostia, zarautz eta
debako hondartzetan lan egin nahi
duten pertsona langabetuei zuzenduta.
Epea: martxoak 30 

Snow board eta eskalada
Gipuzkoako Goi Mendiko Eskolak men-
diko ondorengo bi ikastaroak antolatu
ditu: snow board ikastaroa apirilaren 3
eta 4an pirinioetan (epea: apirilak 1) eta
haitzetako eskalada ikastaroa: hastape-
nak eta hobetzea, maiatzak 29-30 eta
ekainak 5-6 (epea: maiatzak 26).

Lotsagarria!
Madrilen gertatutako atentatuaren

ondoren, kartzeletan bizi izan dena lo -
tsagarria izan da!

Estatu Espainolak egin duena lotsa-
garria! Komunikabide batzuen informa-
zioa nola manipulatu duten, lotsagarria!
Euskal Herrian dauden talde politiko
batzuen jarrera, batu batzuen truke, lo -
tsagarria!

Gure moduloko euskal preso politi-
koak hiru egun eta erdiz euki gaituzte
isolamenduan. Funtzionariak presa
arrunten aurrean giroa berotzen gure
aurka jar zitezen. Espetxe hartako beste
moduloan euskal presa batzuk, bortizki
jipoituak izan ziren, funtzionariak ba-
rrezka zeuden bitartean. Beraien zeldan
kriston katxeoa egin zuten, funtziona-
riak agresibitate osoz euskal presei
irainduz, dena lurrera botatzen, ohea
bustiz,…

Beste hainbeste kartzeletan ere ho-

rrelako egoerak eman direlarik!
Funtzionarien “prepotentzia” hau,

ez da soilik Estatu Espainolaren errua
izan, aspalditik dakigu Estatu Espaino-
laren Euskal Herriarekiko jarrera zein
den, atentatua ondoren Euskal Herrian
dauden beste talde politikoen jarrera
ere lagundu du!

Orain, bakoitzak pentsatu beharko
du zer egin duen eta nola konpondu de-
zakeen egin duen mina! Presoen giza es-
kubideen alde bai ala ez! Ez dago erdiko
biderik!

Edozer gauza balio al du Euskal He-
rriko mugimendu independentistaren
aurka?

Gero eta harrotasungehiagorekin,
Euskal Herria maite dudala esan beha-
rra daukat! EUSKAL HERRIA ASKA-
TU! 
Regina Maiztegi (Euskal presa

politikoa) 2004-03-16

jaiotakoak 
Ainhoa Gonzalez
Gonzalez
ibai rodriguez
larrañaga
Haizea Blanco otero

hildakoak 
Adoracio Bolumburu
larrañaga

“Aste Santua eta Pazko
Hirurrena”
Erramu Igandea
11:00etan prozesioa eta meza.
12:30etan Erramuen bedeinka-
pena.
Ostegun Santua
10:00etan Banakako peniten -
tzia, 18:00etan Azken afariko
ospakizuna, 21:00etan otoitza.
Ostiral Santua
9:00etan Gurutz bidea.
17:00etan Jesusen Heriotza.
Pazko Gaubela
22:00etan Gaubela.
Pazko Domeka
12:00etan meza.

Ze eritzi daukazu Madrilgo atentatuen eta
izan duten eraginaren inguruan?

Zer irizten dotsazu?

Fernando Oregi
32 urte  torlojugilia
Aurretik be arrazoiak egon-
da, Prestige, gerratia.... nik
uste dot atentatuak izan
dirala arrazoia hauteskun-
dien emaitzetan. Ikusi dogu
zela gerrian ostian, edo pres-
tige eta gero, jentiak jarraitu
dabela PPri botua emoten.
Txarrena da PSOEkin antze-
rako jarraituko dugula.

Alazne Etxabe 
38 urte 
langilia
Argi dao ez balitz pasau
jentiak jarraituko zebala PP
botatzen, baina oin ikusita
han ze pasau dan, ba kontu-
ratu dira eta PSOE eri emon
dotse botua. 
Aldaketak izango dira ze
txarrao ezin da juan.

Iñaki Oñate   
22 urte
ikaslia
Nik uste dot hori izan dala
arrazoia, baina PPk gauza
asko egin ditu gaizki eta hau
izan da ba detonantia, aten-
tatu barik PSOEk ez zeban
irabaziko. Aldaketak egongo
diran denboriak esango dau.

Javier Hernández
28 urte 
komertziala
Nik pentsatzen dot hautes-
kunde honek galduta zeuz-
kala, ze hor dao prestige,
gerratia eta beste gauza ba -
tzuk. PSOEkin behintzat,
suposatzen dot hobetuko
dala gauzia, ze gauzak ezin
dira txarrago egin.

Josefa Zaldua
Etxekoandrea
Nere ustez atentatuak eragin
haundixa euki dau, atentatu
barik gauzia parekatuta
egongo zan bixen artian. Oin
asko aldatuko da egoeria
edo hori esaten dabe behin -
tzat, espero dogu PSOEK
euskaldunekin berba egitia.

Martxoaren 11an Madrilen izandako atentatuak lurrikara politikoa eragin dute Espainiar
Estatuan. Alderdi Popularrak hauteskundeak galdu ditu eta espainiako gobernuak sinesgarri-
tasuna askoren eritziz. Orain sozialistek hartu dute estatuko agintea.

Mari Cruz Gantxegi 
33 urte 
publizista
Nere ustez, atentauak eragin
haundixa euki dau eta ez
balitz gertatu zoritzarrez PPk
irabaziko zeban, ziur. Nik
uste dot, oin danok espero
dogula gauzak hobetzia eta
aldatzia. Oin behintzat espe-
rantza daukagu baina ikusiko
da.

%72ko partehartzea hauteskundeetan

Udalak jakinarazi du, minusba-
liatuak diren herritar guztiek, auke-
ra daukatela Ibilgailuen gaineko
Zergatik salbuetsiak izateko. Ho-
rretarako honako baldintzak bete
behar dira: %33ko edo hortik gora-
ko ezintasun maila izatea, ibilgailua
ezinduaren izenean eta berak baka-
rrik erabiltzeko matrikulatuta ego-
tea, edota bera garraiatzeko baino
ez erabiltzea eta ibilgailuaren jabea
Soraluzen erroldatuta egotea.

Zergaz salbuesteko eskaera
Udaletxeko Erregistro orokorrean
aurkeztu behar da; Ibilgailuaren
Zirkulazio Baimenaren fotopia, Gi-
zartekintzak edo bere ordez dihar-
duen erakundeak luzatutako ziurta-
giri originala. Ezinduak gidatzeko
baimenik ez duen kasuetan berriz
minusbaliatuaren zinpeko aitorpe-
na aurkeztu behar da. 

SAPAko Enpresa Batzordeak ja-
kinarazi duenez, enpresako zuzen-
daritzak datorren irailetik aurrera
Soraluzeko lantegia eta produkzioa
Andoaingo gune nagusira aldatzeko
erabakia hartu du.

Momentu honetan 50 langile
daude Soraluzeko lantegian eta guz-
tiak Andoingo lantegian lan egin be-
harko dute irailetik aurrera, egune-
ro autobusa hartuz. 

(Datorren alean sakonago lan-
duko dugu gaia.)

Martxoaren 14an egin ziren Espai-
niar Estatuko hauteskundeetan, 2000.
urtekoekin alderatuta (%57), 15 puntu
gehiagoko partehartzea (%72) izan zela
da azpimarragarriena. Gainontzean
Soraluzeko datuek, Euskal Herri osoan
izandako joerarekin bat egiten dute.
PPren jeitsiera izan da beharbada datu-
rik esanguratsuena eta Aralarren ager-
pena herrian. 

Hauteskunde egunari dagokionez,
Madrilgo atentatuek eta Iruñako eta
Hernaniko gertakarien eragina nabaria
zen herrian eta Bergarako Proposame-
naren botopaperak ilegalitatuak zeude-
la ere ezin da ahaztu. Nahiz eta iluntze-
ko kontaketan beste botuak bezela
kontatu ziren, egunean zehar PSEEko
ordezkariak boto paper horiek erreti-
ratzeko eskatu zuen eta halaxe egin be-
har izan zuen mahaiko lehendakariak. 

Kontuak kontu, honakoak izan zi-
ren emaitzak herrian:

2000  /  2004    
Errolda 3696 /  3.498  
Partehartzea %57,52 /% 72,36 
Zuri   -       /     47
Baliogabeak -       /      14
EAJ 761   /  772  
PSEE 451   /  491 
Bergarako Pro. 476 /   405   
PP   533  /   376 
EA  249   /  210 
Aralar-Zutik -    /  132
IU/EB  53   /   105 
Besteak -    /     11

Bularreko minbiziaren
inguruko hitzaldia

Kexa protokoloa 
indarrean Udalean       

Udaleko Ongizate Batzordeak eta
“Kattalin”,  bularreko eta ginekologia-
ko minbizia duten Emakumeen Elkar-
teak antolatuta, bularreko minbizia-
ren detekzio goiztiarraren garrantzia-
ren inguruan berba egingo dute, apiri-
laren 6an. Hitzaldia EPAko egoitzan
izango da, Baltegieta kalean, arratsal-
deko 18:30etan.

Udalak jakinarazi digunez, dato-
rren apirilaren batetik herritarrek eu-
ren kexa eta ekarpenak egiteko proto-
koloa jarriko da indarrean Udalaren
funtzionemenduan. Hemendik aurre-
ra Udalera zuzentzen diren kexa, pro-
posamen eta ekarpen guztiak aztertu-
ko dira eta denek izango dute erantzu-
na.  

Euskal presoak 
isolamenduan      

Ezinduendako
zerga salbuespenak      

SAPA lantegia
Andoainera

Etxeratek jakinarazi digunez, Es-
painiar Estatuko espetxeetan preso
dauden 4 Soraluzetarrak isolamendu
egoeran jarri zituzten Madrilgo aten-
tatuen osteko egunetan. Etxeraten
esanetan, Alcala Mecoko (Anjel Mur-
goitio dago bertan) espetxean esatera-
ko, “funtzionariak eurak izan ziren
preso arruntak euskal presoen aurka
egiteko zirikatu zituztenak eta ondotik
barrezka egon zirenak gero.” 

Bestalde, Regina Maiztegi Madril-
go Soto del Realetik Avilako Brievako
espetxera aldatu dutela ere jakinarazi
digute, “espetxia betiegi dagualako”.
Horrekin batera, datorren apirilean
Pedro Josek gartzelan 15 urte beteko
dituela gogorarazi nahi izan dute,
“oraindela bi urte hiru laurdenak bete-
ta dago”. 

Azken asteetan herriko talde eta
elkarteekin hitz egin dute hileko azken
ostiraletako elkarretaratzeetan atxiki-
mendua adierazteko.

Udalak ia 4 miloi euroko aurrekontuak onartu ditu
Martxoaren 17an egindako udalba -

tzarrean onartu zuen Udalak 3.895. 828
euroko aurrekontua 2004. urterako,
joan zen urtekoa baino 950.000 euro
txikiagoa, IZARTU egitasmoaren diru
atal nagusia joan zen urtekoa izan zela-
ko. 

Aurrekontuetako gastu nagusia,
Udaleko langile eta agintariei dagozkien
ordainketena da, guztira 1.037.134 eu-
rotakoa. Udalak egindako kredituak
amortizatzeko erabiliko diren 283.913
euroak ere garrantzizko gastua suposa-
tuko dute, alkatearen esanetan Udalak
duen %10,11 zorpetzeari aurre egiteko.

Funtzionamendu gastu orokor, kuo-
ta eta abarrekin batera, aurrekotuaren
gainontzeko zatia sail ezberdinetarako
banatua dago.

HIRIGINTZA. Sahiesbidea eta
zine aretoa.

Azken urteotako joerari jarraiki hiri-
gintza eta errepide azpiegituretara bide-
ratuko da aurrekontuaren zatirik nagu-
siena. IZARTU egitasmoaren barruan
egiten ari den Olatik Estaziorako bide
berria izango da egitasmorik garrantzi -
tsuena, 469.000 euro (78 miloi pezeta),
Foru Aldundiaren finantziazioz. Horre-
kin batera, Kiroldegiko zinea eraberri -
tzeko 210.000 euro (35 miloi pezeta)
aurrikusi dira.  Diru atalik gabe gelditu
dira Frontoiko Ikastolaren eraikinean
Kultur Etxea egin eta Herri Ikastetxeko
jolastokia konpontzeko egitasmoak.
Kultur Etxearen kasuan, urtean zehar
beste diru ataletatik dirua batuko dela
agindu du hirigintzako batzordeburuak.
Herri Ikastetxeko jolastokiari dagokio-
nez, Jaurlaritzaren Hezkuntza Ordezka-
ritzaren erantzunaren zai omen dago
Udala.

EUSKARA ETA KULTURA.  Pil-
pilean Euskara Elkartearekin hi -
tzarmena.

Euskara eta Kultura bi atal eta ba -
tzorde ezberdinetan banatua dago.   Bi
sailek izango dute igoera. Kulturarako
124.680  euro izango dira eta euskarako
41.284 euro. Alor hauetan, aurten Uda-
lak Pil-pilean Kultura Elkartearekin si-
natuko duen hitzarmena izango da alda-
ketarik azpimarragarriena. 2004an
Udalak 24.000 euro emango dizkio Pil-
pileani, hamabostekaria, kulturgintza,
euskagintza eta gazteei zuzendutako
egitasmoak garatu ditzan. Gainontzean,
herrian egiten diren jai ezberdinetarako
bideratuko diren 65.585 euroak eta
Udalak bere kultur eskeintza (“Soraluze
Kultura”) osatzeko erabiliko dituen
12.000 euroak dira atalik azpimarraga-
rrienak.

INGURUGIROA. Ajenda 21a ga-
ratuko da.

Ingurugiro sailari dagokionez,
2004an Agenda 21 a garatzeko aurriku-
sitako 9.015 euroak dira berrikuntza na-
gusia eta “Soraluze Baso Bidez” egitas-
moaren garapenerako 3.000 euroko
diru atala aurrikusi da.  

GAZTERIA. Atala sortu da.
Gazteria sailari dagokionez, aurten

lehenengo aldiz eta sinbolikoki diru atal
bereizi bat eskeiniko zaio hezkuntzako-
tik aparte. Berez, 6 euro bakarrik jarri
zaizkio baina Jaurlaritzaren Gazteria
Planetik dirulaguntzaren bat jasotzeko
aurrikuspena egin dute.

HEZKUNTZA,  KIROLA, NE-
KAZARITZA ETA OSASUNA. Ez
dago berrikuntza nabarmenik.

Aipatutako sailotan ez dago aldaketa
nabarmenik. Hezkuntzak 41.284 euroko
aurrekontua izango du, Kirolak 40.673
eurokoa, Nekazaritzak 33.529 eurokoa,
Osasunak 82.153 eurokoa. 

Izartu IIrako eskaera.
Bestalde, Udalak, Debegesaren la-

guntzarekin, 2004-2008 urteetarako
IZARTU II programatik dirulaguntzak
jasotzeko eskaria aurkeztu dio Jaurlarit-
zari. Guztira ia 6 miloi euroko aurrekon-
tua du eskariak eta atalik nagusienak,
herriaren erdigunearen eraberritzea,
Sagar Errekatik poligonorako zubi berri
baten eraikuntza, udalerriaren ederrez-
tapena eta Udal barneko irisgarritasu-
naren hobetzea dira, besteak beste, es-
kari honetan txertatu diren egitasmoak.

Udaleko Gobernu Taldeak aur-
keztutako aurrekontuak, berau osa -
tzen duten  6 zinegotzien, EAJ 5 eta
EA 1, eta PSEEko zinegotziaren alde-
ko botuarekin onartu zituzten, AH
ezker abertzaleko plataformako hiru
zinegotzien aurkako botuekin. PPko
zinegotzia ez zen batzarrera azaldu.
Alderdi Sozialistak aurrekon-

tuak bozkatu aurreko momentuan
galdetu zion udaleko gobernu taldea-
ri, ea Espainiako Gobernuko Gizarte
Gaietarako Ministerioak Jubilatuen
Egoitza saltzeko egindako eskeintza-
ren aurrean hartuko zuen jarrera
zein izango zen. Alkateak, “Jubila-
tuen Etxea baldintza horietan eros-
tea oso interesgarria” dela eta eros-
keta egiteko beharrezko gestioak egi-
ten jarraituko duela baieztatu zione-
an, aurrekontuei baiezkoa emango
ziela adierazi zuen.
Askatasun Haizeak-ek hain-

bat arrazoi aurkeztu zituen bere ezez-
koa argudiatzeko. AHk, Gobernu Tal-
dearen aldetik aurrekontuak adoste-
ko izan den “borondate falta” salatu
zuen.  Horrekin batera, “abertzaleak
izanda” “deigarri”tzat jo zuen AHk,
Udalak “xentimorik ere eman ez iza-
na Udalbiltza edo nazio eraikuntzari
begira dauden proiektuetara”. Ema-
kumeen Aholku Batzorde baten so-
rrera eta alokairu merkeen politika
ere aldarrikatu zituzten. Kultur Etxe-
aren proiektua bezela, beste hainbat
ere, “asmo hutsetan”  gelditzen direla
ere salatu zuen. Jubilatuen Egoitzari
dagokionez, AHk “egoitza hori sindi-
katuei lapurtutakoa” dela eta udalak
“erosi ez, baizik eta, berreskuratu”
egin behar duela adierazi zuen. 
Gobernu Taldeak, AHk egin-

dako salaketei erantzunez,  azken
bost urteetan  gastatu diren “diru ko-
puru izugarrien kudeaketa bikaina”
eta Soraluzek egin duen aldaketa az-
pimarratu zituen. Guzti hori, Udala-
ren % 10,11 ko zorpetze mailarekin
egin dela azpimarratuz. Kultur Etxe-
aren proiektuari dagokionez,  Alkate-
ak Udalari zorpetze handiagorik era-
gin ez diezaion laga dela dirurik eza-
rri gabe adierazi zuen, baina burutze-
ko konpromisoa berretsiz.

EAJ, EA eta PSEEren
aldeko botuekin 
onartu ziren 

aurrekontuak. AHk
bere ezadostasunak
adierazi zituen.

Olatik Estaziora bitarteko bidea da
2004rako aurrekontuetan kosturik 
handiena izango duen egitasmoa.

DIN arauak jarraituz eta
zehaztasun handiz egindako torniluak

Industrialdea 20-21
50 Posta Kutxatila

Tfnoa 943 75 17 36 - 75 18 03
Faxa 943 75 22 95
20590 Soraluze

aras S.A.L.
Kalebarren,10 

Telefonoa 943 75 20 91
Baltegieta, 6

Telefonoa 943 75 13 99
SORALUZE

MENDIZABAL
OKINDEGIA

Mundua Soraluzen bizi den
musulman baten begietatik

Zein izan zen Marokotik irtetzera
bultzatu zintuen arrazoia?

Marokon arazo ekonomiko asko dago.
Lan gutxi dago eta oso diru gutxi irabazten
da. Batek beti bilatzen du hobetzea. He-
men bizimodua ona da, Gizarte Segurantza
eta Osasun Zerbitzu onak daude, han ez.

Hizkuntzarekin nola moldatu zara?
Kaleko gaztelera dominatzen dut eta

horrekin moldatzen naiz. Bereberea eta
Arabiera  dira nere hizkuntzak eta frantse-
sa ere hitz egiten dut pixkat.  Euskaraz oso
gutxi. Nere alaba gazteenak oso ongi ikasi
du eskolan. Niri ez zait gelditzen lekurik
buruan, ja, ja, ja!

Paperak errez lortu zenituen?
Ez. 1991n egin zuten lehen erregulari-

zazioa. Ni Huelvan nengoen eta borroka
asko egin behar izan genuen paperak lor -
tzeko. Jende bat aprobetxatu egiten da pa-
perik gabekoez eta oso bizimodu gogorra
da paperik gabekoena.

Eta hemengo bizimodu eta jendea-
rekin zer moduz moldatu zara?

Espainiarrak jende ona dira. Euskaldu-
nak zer esanik ez, oso jende atsegina eta
errespetutsua dira. Batez ere Euskadin oso
errespetu handia dago eta arrazismorik ez
dagoen leku bakarra da. Hemen oso gusto-
ra nago. Oso eskertua nago hemengo jen-
deari eta Udalak eman digun laguntzari.

Hango eta hemengo jendea oso ez-

Abdallah Berghout Bouzit Maroko-
arra da. Maroko hegoaldeko Ifni pro-
bintzian jaio zen duela 54 urte. Hogei-
tairu urtean Saharan bizi izan eta gero,
1988an Kanariar irletara joan zen ma-
riiñel moduan lan egitera. Ondoren bi
urtean Las Palmasen bizi eta Huelvara
jo zuen lanera. Han papelak lortu eta
gero, Euskal Herrira (Ondarroara)

etorri zen 1992an eta ordutik Euskal
Herrian bizi da. Duela lau urte Plazen -
tzian etxea erosi aurretik Ermuan eta
Eibarren ere bizi izan zen andrea, seme
eta lau alabekin. Duela urte batzuk, ge-
rriko desgastea zela eta, itsasoko lanari
utzi behar izan zion eta geroztik Are -
txabaletan lan egiten du ezinduendako
lantegi batean. 

Han eta hemen ibili arren, barru
barruan daramatza musulman erlijioa
eta Koraneko irakaspenak. Iman (Isla-
maren irakasle) ere izandakoa da,  Er-
muko mezkitan. Musulmana den alde-
tik, bizimoduaren eta gaur egun he-
rrialde musulmanetan bizi den egoera-
ren inguruan galdetu diogu. Oso adei -
tsu erantzun digu KZ-Guneko egoitzan.

“  Euskaldunak oso jende
atsegina eta errespetutsua
dira. Oso gustora nago
hemen eta oso eskertua

nago hemengo jendeari. ”

“Abdallah” izenak 
“jainkoaren zerbitzaria”
esanahia duela azaldu
digu. “Salam  alekum”
agurrak berriz “bakea
zurekin” esan nahi duela
eta Alekum salam-ek
“berdin zuri ere”.

berdina da?
Han eta hemen, denean dago dene-

tik. Hemen jendea materialistagoa da,
dirua… Han jendea txiroagoa da baina
egia aurkitzen saiatzen da eta egia aur-
kitzen duenean bide horri jarraitzen dio.
Bide zuzenari.

Zuen kulturan emakumea bazter-
tua dagoela uste dute hemen  askok.

Ez nago ados. Islamak emakumea-
ren eskubideak babesten ditu. Emaku-
mea diamante bat bezelakoa da gure -
tzat eta etxea da bere palazioa lasai bizi
dadin. Hortaz asko hitzegiten da eta-
tontokeria asko esaten horren ingu-
ruan. Emakumea jotzea pekatua da gu-
retzat ere eta Islamak dibortziorako au-
kera ematen du esaterako.  

Zela bizi duzu erlijioa?
Nik umetatik ikasi nuen Korana es-

kolan. Arabiar hizkuntzan Koranaren
maisua naiz. Bi urtean Iman izan nin -
tzen Ermuko mezkitan. Imana izateko,
Korana eta arabiar hizkuntza oso ongi
jakin behar dira eta asko errezatu behar
da. Egunean bost aldiz errezatzen dugu.
Ni asko lasaitzen nau. Koranak zuzen
bizitzeko bidea adierazten du. 

Non biltzen zarete errezatzera?
Eibarko mezkitan batzen gara. Sora-

luzen hogeirenbat familia musulman
bizi gara, hirurogeirenbat lagun  eta he-
men gunetxo bat jarri nahi genuke erre-
zatzeko baina oso garesti dago dena. 

Erlijio islamiarra terrorismoarekin
lotua agertzen da aspaldian.

Bai, baina Islamak ez dauka zeriku-
sirik kontu horiekin. Islam hitzak “ba-
kea” esan nahi du. Islamak inori min
egitea, animalieri min egitea ere debe-
katzen du. Islama gauza onak egiten
ikasteko da bidea da. 

Hona informazioa manipulatuta
iristen zaigula iruditzen zaizu?

Entzun Radio Euskadi edo entzun
Radio Nacional de España. Zeinek dio
egia? Radio Nacionalak gobernuak nahi
duena dio, terrorista deitzen die Palesti-
narrei eta Israeli ez. Kazetariak egia
esan behar dute eta bakoitzari bere ize-
nez deitu.

Musulman moduan zela ikusten
duzu herrialde musulmanetan bizi
den egoera?

Terrorismoaz hitz egiten dute baka-
rrik baina zergaitia nondik datorren
ikusi behar da. Terrorismo mota asko
dago, Israelen estatu terrorismoa esate-
rako. Gatazkaren sustraia Palestinaren
eta Israelen artean dago. Israelek inola-
ko errukirik barik hiltzen dituzte Pales-
tinarrak, amerikarren laguntzarekin.
Sionista asko dago agintean eta horiek
kriminalak dira. 

Irakeko gerraz ze eritzi duzu?
Sadam Hussein diktadore odoltsua

zen eta kendu beharrekoa baina Ameri-
karrek okupatu egin dute Irak. Estatu
Batuek arabiarrendako demokraziaz

hitz egiten dute baina gero diktadoreak
ere laguntzen dituzte. Umeek ere bada-
kite Iraken petrolioagaitik sartu direla.
Palestina eta Irakekoa ez da terrorismoa
erresistentzia da, herriaren defentsa.

Eta Madrilen gertatu denaz?
Madrilen eta Nueva Yorken gertatu

zena, Casablancakoa beste zerbait da.
Islama oso urruti dago sarraski horieta-
tik. Musulman batek ezin ditzake horre-
lako gauzak egin inon. Denborarekin
ikusiko da zer dagoen horren atzean.
Zergatik egin diren sarraski horiek, ze
helbururekin.

Madrilekoaren ostean sentitu
duzu jendearen begiratu txarrik?

Zerbait bai baina gutxi, ez daukat
beldurrik. Jendeak badaki bereizten
gauza bat eta bestea.

Konponbidea nondik etorri daite-
ke gatazka honetan?

Zaila da baina nere ustez Nazio Ba-
tuak dira bakea ekarri dezakeen erakun-
de bakarra. Noski, neutraltasunez joka-
tuta eta ez inoren alde. Justizia emanez.
Eskerrikasko aukera honegatik.

“  Madrilen eta Nueva
Yorken gertatu zena ezber-
dina da. Denborarekin 
ikusiko da zein dagoen
sarraski horien atzean. ”

Abdallah-ak pasio handiz azaldu zizkigun bere eritziak.

Barra kargadore automatikoak 
eta makina bereziak

Mendiola Industrialdea 14-5
Tfnoa 943 75 18 91
Faxa 943 75 24 58
E - maila: etxehun@teleline.es

etxehun@euskaltel.net

20590 SORALUZE
Gipuzkoa

ETXEHUN, S.A.L.

Lokal eskaera Udalari  antzerki-kalejira eta entsaioekin

“Munduari bira” diaporamak eta Muguruza apirilean

RK Zulok antolatuta antzerki-kaleji-
ra bat egin zen joan zen larunbatean he-
rrian. Politikarien eta hauteskundeen
parodia bat eginez, “Alderdi Txakarris-
ta” eta “Alderdi Lokalista”ko hautagai
eta  jarraitzaileak ibili ziren kalez kale.
Ekimenaren helburua,  Udalari kultur-
gintza eta musika taldeen entsaioak egi-
teko lokal eskaera egitea zen. Kalejiran
herriko kultur mugimendu ezberdineta-
ko gazteek partehartu zuten, “Lokalak
herriarentzat” goiburua zeraman pan-
karta atzean zutela. Ondorengo egune-
tan, ekainean egingo den RK Zuloko
jaialdian partehartuko duten musika eta
antzerki taldeek entsaioak egingo dituz-
te Plaza Barrixan, aldarrikapen berdina-
rekin. Azkenean Plaza Barrixan amaitu zuten aldarrikapen ekitaldi batekin. 

Pil-pilean Euskara Elkarteak, bi
kultura emanaldi antolatu ditu apiri-
lerako. Batetik, apirilaren 1ean  Eneko
Etxebarrieta bidaiaria etorriko da eta
diaporama bitartez bizikletaz mun-
duari emandako bueltan bizi izanda-
koak kontatuko ditu. Emanaldia
arratsaldeko 19:30etan izango da Ki-
roldegiko Erakusketa Aretoan.

Apirilaren 16an berriz, Jabier Mu-
guruza bakarlari ezaguna etorriko da
Gaztetxera. Kontzertua gaueko
22:30etan hasiko da.

Munduko berriez eta musika onaz
gozatzeko aukera izango da beraz.

ARRANO
tabernia

“ Giro euskalduna eta sanua ” 
ETORRI ETA GOZATU

Telefonoa 75 24 09

Juan Mari
Arraindegia

Eguneroko
arraina 

eta konjelatuak

Merkatu Plaza
20590 Soraluze
Tfnoa 943 75 24 40
Partikularra 943 74 03 69

EDURTZA kafetegiaEDURTZA kafetegiaEDURTZA kafetegia
Taberna eta jatetxe zerbitzuaTaberna eta jatetxe zerbitzuaTaberna eta jatetxe zerbitzua

Berria jakin eta berehala, goizean,
Udalak herriko ikurriña ezarri zuen
udaletxeko balkoian zapi beltza zintzilik
zuela. Iluntzeko 20:00etan, Bakearen
Aldeko Koordinakundeak deituta, inon-
go lemarik gabe, elkarretaratze oso jen-
detsua egin zen Plaza Barriaxn. Ostira-
lean, Jaurlaritzaren deialdiarekin bat
eginez, elkarretaratze berri bat egin zen
eguerdian eta iluntzean beste bat.

Larunbat arratsaldean eta igande
eguerdian, Iruñan gertatutako hilketa
zela eta, ezker abertzaleak deituta elka-
rretaratzeak egin ziren Plaza Barrixan. 

Udaltzaingoak Iruñeako hilketa 
salatzeko jarritako kartelak 
kentzea salatu dute 
Ezker abertzaleko herritar batzuk

salatu dutenez, “igande goizaldian he-
rriko udaltzainak zapatu gabian Anjel
Berruetaren hilketa salatzeko kartel eta
pankartak kendu zittuzten. Lotsagarrixa
da!”. Udaltzaingoak bere aldetik, karte-
lak Alderdi Popularreko zinegotziaren
eskariz kendu zituztela adierazi zien bai-
na ezker abertzaleko herritarrek kartel
horiek kentzeko arrazoirik ez zegoela
berretsi dute.

Udalak Madrilgo atentatuak eta
Iruña eta Hernaniko gertakizunak
gaitzesteko mozioa onartu zuen

Udalak bere aldetik, martxoaren
17ko udalbatzarrean, Madrilgo, Iruñako
eta Hernaniko “biktimei eta euren seni-
deei elkartasuna adierazi” eta “atenta-
tua gaitzesteko”, EAJ eta EAk aurkeztu-
tako mozioa onartu zuen aho batez.

Ostegun iluntzean egin zen elkarretaratzera izugarrizko jende pila batu zen. Plaza
Berria jendez gainezka izan zen inongo goibururik gabe atentatua salatzeko.    

“Euskal Herrian eta munduan elkarrizketa da bidea” lemapean elkarretaratzeak
egin  ziren  Iruñako hilketa ren berri jakin zenean. Jende gutxixeago izan zen hauetan. 

MADRILEN BIZI DIREN
SORALUZETARRAK 

ALBERTO
MADRID

Madrilgo atentatuen eta ostekoen eragin handia herrian

MONICA
SARMENTERO

MAITE ARTOLAZABAL

“Ni lanian nenguan eta telebis-
tatik enteratu nintzan.  Lanian gera-
tu nintzan bestien turnuak egitten,
ze Madrid kolapsatuta zeguan eta
ezinezkua zan inora juatia. Egun ho-
rretan tentsioa zeguan  eta Gregorio
Marañon onduan daren kalietan, ez
zan zaratarik entzuten. Ostegun
arratsaldian ixa jende danak Al
Queda izan zala pentsatzen zeban.
Nerekin lan egitten daben lagun ba-
ten seme bat hil zan trenian. 

Nik ez dot uste gobernu aldake-
tia arrazoi horregaitik bakarrik izan
danik.” 

“Ni autuan lanera  nindoiala en-
teratu nintzan. Iñaki Gabilondoren
programan berriemaile bat negarrez
entzun neban eta hasieran pentzau
neban Palestinan izan zala. Oso
fuertia izan zan. 

Hemen Kongresuan (bertan lan
egiten du) ostegun arratsaderako
bazebilen zurrumurrua talde isla-
mistaren bat izan zeikiala baina za-
lantzak zeren. Ni uste dot hautes-
kundietan gertatu dana ez dala izan
honegaitik bakarrik, hau azkenengo
tanta izan da, aurretik be moskeo
haundixa zeguan.  PPk egin daben
informaziñuaren kudeaketaz esan-
da dago dana.” 

“Etxian nenguan eta andriak
deittu zostan gertatu zana kontatze-
ko, sinistia be kosta egitten zan ha-
sieran eta arduria bebai laneko la-
gun batzuk trena hartzen dabelako.
Nik ulertzen dot hasieran ETA izan
zala uste izatia. EHn, hemen baino
haserriao egongo da jentia PPk esan
dittuan gizurrekin, hemen batez be
jente gaztia da hasarre daguana.
Hemen gauzak oso polarizauta
dare.”

Azkenengo hiru partiduak galdu os-
tean soraluzeko erregional taldea jei -
tsiera postuetan dago, 14. 16 taldetatik,
22 punturekin, 13. doan ordizia taldea-
rekin berdinduta. Jokalari gehienen gaz-
tetasuna eta lehenengo mailako taldeen
gogortasuna dira taldea jeitsiera postue-
tan izatearen arrazoi nagusiak. Hala

ere, oraindik 6 jardunaldi falta dira eta
taldeak badu esperantza mailari euste-
ko, zaletuen laguntzarekin noski. 

Eibartarrak taldearen aurka joan zen
domekan jokatutako partiduaren ostean
gorabehera batzuk izan ziren Eibarta-
rrak taldeko jarraitzaile batzuk epailea-
ren autoa arraspatu zutelako.

Alana Berraondo soraluzetar futbol jo-
kalari gazteak (13 urte) 9 gol sartu zituen
joan zen asteburuan Gasteiz Cup taldearen
kontra unbeko futbol zelaian jokatutako
partiduan (11-1 egin zuten azkenean). Ala-
nak Eibar taldearen kadete mailan jokatzen
du oraindela 3 urtetik eta aurtengo denbo-
raldian 71 gol egin ditu dagoeneko (21 par-
tidutan), aurrelari bikaina dela erakutsiz. 

Eskia

Erregionala jeitsiera postuetan

Berraondok 9 gol partidu batean

EMAITZAK
Futbola 
-martxoaren 13-14-
ilintxa 6 - sorAluzE 1 (Erre.)

sorAluzE 1 - luberri 0 (Juben.)
sorAluzE 6 -  2 (Kadet.)

-martxoaren 20-21-
Elgoibar 1 - sorAluzE 0 (Erre.)
sorAluzE 1 - Eibartarrak 2 (Er.)
sorAluzE 2- Antoniano0 (Juben.)
Burumendi 1- sorAluzE 1 (Juben.)
sorAluzE 1 - Eibartarrak 1 (Kadet.)

Esku pilota
Haritz laskurain
-Martxoaren 15ean tolosan-
Galarza - Eulate 22
nagore - laskurain 14
Azken partiduan min hartu zuen 
eskuan. Apirilaren lehenengo astebu-

ruan eskuz banakako partidua izango du
zubietaren aurka.

Atxotegi eta Varela
- Martxoaren 18an udaberri txapelketa
Beasaingo bikotearen aurka 22 eta 5

irabazi zuten.
deba Arroko txapelketa
Atxotegi - Aspe (oñati)
22 eta 8 irabazi zuten.

AGENDA
Larunbatean Txurrukan
Gipuzkoako Bolo txapelketa.
Esku pilota, 
Atxotegik eta Varelak Mundarru tal-

dekoen aurkako partidua.
Futbola, 
soraluze - ordizia (Erreg.)
Behobia - soraluze (Juben.)
Bergara - Soraluze (Kad.)

ESKERTZA
OSKAR JORGE CORCHERO

2.003ko martxoaren 24an hil zen 28 urte zituela.

“Lurretik joan zinen goizeko ihintzetan,
kometa izateko zeruko haizetan,

maitasunak lotuta gure bihotzetan, 
hegan zatoz gugana oroitzapenetan.”

Amaia eta etxekoen partetik.

Kalebarren 29 
Tfnoa 943 75 12 49
Soraluze

IÑAKI IÑARRA
HARATEGI ETA URDATEGIA

Lino Alberdi 

Izena, abizena, lanbidia ta edadia.
Lino Alberdi, Injeniari tekniko elektro-
nikua naiz eta 39 urte dittut.
Zein da gustokuen dozun platera?
Pastia. 
Zer falta jako Soraluzeri?
Eremu berde gehixao jarri biharko li -
ttueke herri barruan, ointxe ez dao ta
umiekin egoteko toki asko.
Ta zer da daukan gauzarik onena?
Gauza onik badauka ala? Zeozekin
geratzekotan jentiakin, hemengo jentiak
egitten dau herrixa berezixa izatia.
Ze afizino daukazuz?
Mendixa, zinia, irakurtzia eta musikia.
Zein izan da juan zaran azken mendi-
xa?
Ez dakit ba, hemen ingurukoren bat,
Aizkorri edo.
Gustokuen dozun filma?
Ezingo nintzake batekin bakarrik gera-
tu.
Libururen bat behintzat gomendatu-
ko doskuzu, ezta?
Alkimista, Paulho Coellona.
Zer bihar dau emakume batek zure
gustokua izateko?
Ba, kariñosia izatia ta egixakin jokatzia.

Laister aitatxo…
Bai, abuzturako espero dogu ta poz-
pozik gare. Lan haundixa eukiko dogu
baina ahaleginduko gara, lanak ez nau
bildurtzen eta.

Tokixa, animalixa, koloria eta gusta -
tzen ez jatzun abesti bat.
Karibiakin enamorauta nao, zaldixa,
gorrixa eta beltza eta OTkuen edozein
abesti, ez dittut eta aguantatzen.
Orduan Aste Santu honetan
Karibera?

Nahi bai! Aurten ez dakit zer egingo
dogun, oindio ez dogu erabaki, baina
igual Landetara juango gara.

Bukatzeko txiste bat kontauko
dozkuzu ba!
Uuuf! Ointxe momentuan ezin neike
kontau!!! 

“Caribiakin enamorauta nao”
Ez da erreza astelehen goizian jente asko topatzia, baina hara nun egin dogun tope Linokin, errekau batzuk egitten zebi-
lela. Umien gaineko aldizkari bat beso azpixan dabela lasai-lasai eta pazientia danakin erantzun dotse gure galdera dane-
ri. Caribiak oindio urtebete itxoin biharko dau, baina komeniko jako pazientzia umia jaiotzen danerako gordetzia. Pil-pile-
anetik zorionik beruenak aldez aurretik!!!

Lino  Alberdi

Bertso Begiz
Erosketetan harrapau dabe

lanerako gizon fina.
Caribera ez ta Landetara
nahiz eta ez dan berdina.

herriko arrakasta
Plaentxiarron kasta!

belardixak falta baina!
Caribia ez umia dauka

uda hontako azaña.

Neko 
(Doinua: Iparragirre abila dela)

 Enara Agirre

Etxaburueta
Tel.: 943 75 11 04
20590 Soraluze

Bolia
taberna

“Abuzturako espero dogu
umia eta poz pozik gare.
Lan haundixa eukiko dogu

baina lanak ez nau 
bildurtzen.”

Argazki zaharra

1953. urtian Merzedarien Eskoletako
ikaslieri (gaur egun Zaharren Egoitza
daguan inguruan) etaratako argazkixa.

Adin ezberdinetako neska-mutikuak, esko-
lako sagastixan. Honakuak dira, zutik dare-
netatik hasita argazkixak azaltzen diranak:
Moya anaiak, Jose Antonio Argarate, Juan
Luis Elorza, Sole del Bosque, Jose Ramon
Izaga, Ramon Trebiño, Mª Dolores
Lombide, M. Kontxi Gabilondo,  Margarita
Artolazabal, Arabzasti anaiak eta Mª Luisa
Maquinay. Jarritakoak (ordenik barik)
Ramon Arizaga, Iñigo Galarraga, Rosita del
Bosque, Juan Martin Aresti, Amaia Agirre,
Begoña Gallastegi, Jesus Telleria, jose
Francisco Zabala, Ramon Gallastegi, Aspe,
Lurdes Maiztegi, Mª Elena Urizar,
Alejandro Azkorbebeitia, Juan Andres
Lopez, Iñigo Amutxastegi, Mª Eugenia

1953an
Merzedarietan

Lehiaketa

Zein da Debabarreneko
herririk altuena?

Elhuyarren 
“Gipuzkoa Zure Esku”
jokua irabazi zeinke!

(2 sari)

DEITTU 
943 75 13 04 ra

erantzuna...: 14 zuhaitz

...eta irabazlea: MAIDER GABILONDO“Gipuzkoa zure esku: Maju robot suntsitzaileen aurka” Gi-
puzkoako hainbat herri zeharkatzen dituen abentura grafikoa
da eta “Gipuzkoa zure esku: galdera-lasterketa”, mahai jokoa.

Zabala, Ramon Arizaga, Mª Karmen Oñate, Julio Maquinay, Txaro Arizaga, Begoña
Garzia, Consuelo Diaz, Cristina Arizaga, Mª Ines Agirre, Amaia Telleria, Mª Elena
Gallastegi, Elizabet Zabala, Javi Fantano, Margarita Iñurrieta, Juan Luis Ugalde,
Mertxe Txurruka, Fran Lete eta Migel Argarate.

Amillaga, 5 20750 Bergara
Tfnoa 943 75 13 12

Eskuko tfnoa 615  70 27 65

Kiru
Muntaiak S.L.

Sukalde, enpotratu 
eta tarima flotanteen instalazioa eta salmenta.

Blas Elizburu Kortabarria

I n s t a l a z i o a k
B e r r i k u n t z a k Mendata taberna

Kalebarren, 5
Tfnoa 943 75 13 87

Berezitasunak:
Txipiroiak, Barazki 
Menestra, Gixauak...
Asteburuan plater 

konbinatuak
Enkarguak etxerako 

( bazkariak eta afariak )



Haur hezkuntzakoak

Plaentxi H. I. eta Pil-pilean aldizkarixa elkarlanian
ALDIZKARI HONEK UDALAREN DIRULAGUNTZA JASOTZEN DU 
EUSKARA BULTZATZEKO

Gu lau urteko neska-mutilak gara, ez han-
dienak ez txikienak, ertainak baizik.
Begira! Datozen egun hauetan gure gor-

putza gehiago ezagutuko dugu.
Hasteko, gezurrak esaten dituenean, bere

gorputzaren zatiak handitzen zaizkion nes-

kato baten IPUINA entzun eta berarekin
zerikusia duten olerki, igarkizun, abestia
eta jolasak ikasiko ditugu.
Jaio berritan ateratako argazkiak eraman

ditugu gelara. Jaio ginenean bataz beste 3
kg. pisatzen genuen eta 50 zm neurtu.

Kaixo,

UgaraxoUgaraxo

Hurrengo orrira pasa



Euskara danona da!Euskara danona da!

Zein gustora ibili ginen irina, ura, gatza eta
legamia nahasten. Ondoren oreari forma
eman genion labean sartzeko.

Euskal Herriko hainbat animalien ezauga-
rriak aztertu genituen: basurdea, kirikiñoa,
azkonarra, okila, saia, urtxintxa, sugea, aze-
ria.

Tailer honen mezua hau da:  “NATURA
GUZTION ARDURA DA ETA DENON ARTE-
AN ZAINDU BEHAR DUGU”. Paperaren
jatorria zein den eta zer nolako garrantzia
duen egurrak, zuhaitzak eta basoak ikasi
genuen.

UgaraxoUgaraxo

Lehenengo mailakoak tailerretan

22

Haur hezkuntzakoak
Begira nola hazi garen!  Orain 20 kg. pisa -

tzen ditugu eta 1,12 zm neurtu
Neskak eta mutilak berdinak gara? 
Hori ere ikusiko dugu! Eta gainera, iaz

ikasten hasi ginen gorputzaren zati nagusiak

ezagutzen jarraituko dugu.

Horren ostean, bost zentzumenak ( usai-
mena, dastamena, ukimena, ikusmena eta
entzumena) landuko ditugu.

Lehen mailako eta bigarren mailako ikasleak martxoaren 12an Oñatiko Natur Eskolara joan ginen.

Goizean hiru tailer egin genituen:
1. Ogi tailerra
2. Zaborra eta paperaren birziklapena
3. Euskal Herriko animalien azterketa

Arratsaldean berriz Oñatitik ibil-
bide bat egiteko aukera izan genuen
eta bertako zenbait baserri eta
etxabereak ikusi genituen.

Esperientzia interesgarria izan
zen. Asko ikasi eta oso ondo pasa
genuen.

OGI TAILERRAOGI TAILERRA

PAPERAREN BIRZIKLAPENAPAPERAREN BIRZIKLAPENA

EUSKAL HERRIKO ANIMALIAK

Aurreko orritik dator

UgaraxoUgaraxo33

JON LASKURAIN 11 URTE 6. B

Bai egon naiz,
Arotzenean, hamabost
egun, juan zan urtian.
Asko gustau jatan.
Aurten Zuatzara juate-
ko gogua daukat, lagu-
nak esan dostelako.

IRENE ALVAREZ 11 URTE 6.B

Ez naiz inoiz egon
Udalekuetan. Ez neban
denborarik eukitzen.
Aurten, banoia astixa
daukatelako eta lagunak
esan dostelako. Zuatza
edo Zarautzera juatia
nahi neuke.

ARITZ CENZUAL 10 URTE 5.B

Ez. Laredora juaten
gara urtero eta han
dauzkat lagunak eta
nahixao dot han ibiltzia
futbolian. Nik ez daukat
udalekuetara juateko
gogorik.

ANE ALVAREZ 10 URTE 5.B

Ez. Gurasuak ez zosten
lagatzen oinarte.
Aurten bai. Zuatzara
juatia nahi dot, lagunak
esan dostelako oso
politta dala.

HARTU HITZA
Udalekuetan izan zara inoiz ? aurten juateko asmorik?

NOLAKO ENBORRA... HALAKO EZPALA

1- Paellia
2- Txirrinduan eta igarixan
ibiltzia gustatzen jata gehixen.
3- Gaixotasuneri
4- Teleberrixak
5- Mendixa daguan lekuren batera.
6- Ez jata ardura, gehixen gustatzen jatana umien satisfaziñua

ikustia da erregaluak jasotzen dittuztenian.
7- Itoiz taldianak gustatzen jataz geixen.

1- Arroza tomatiakin.
2- Futbola.
3- Iluntasunari.
4- Cruz y Rayan programia.
5- Alkoceberrera.
6- Billarra.
7- Ez daukat gustokuen dauka-

ten abesitrik.

Mikel Oregi
SEMEA

Iñaki Oregi
AITA

galderak

1- Janaririk gustokuena?
2- Kirolik gustokuena?
3- Zeri dotsazu bildurra?
4- Telebistako programa?

gustatzen jatzu geixen?
5- Oporretan nora?
6- Gustoko oparixa?
7- Abestirik gustokuena?

UgaraxoUgaraxo 44

Esaiguzu zein dan argazkiko
pertsonaia ezaguna...!

MAL DE OJO “MESTIJAIA”

CDa irabazi zeinke.

Bialdu e-mail bat 
pilpilean@euskalnet.net
edo deittu
943 75 13 04ra
Aurreko irabazleak: 
GORETI GOIOGANA ETA 
AITOR BERETXINAGA

Pertsonaia ezaguna
Lehiaketa

Iñaki eibartarra da jaiotzez baina
29 urte daramatza Soraluzen bizi
izaten (orain 49 ditu). Ezindua da eta
1977tik dihardu boleto saltzen Pla-
zentziako kaleetan barrena. Goizero,
50 boleto paparrean hartu eta ia
egun osoa kalean ematen du boleto
saltzen. Berezko adar jotzailea da,
eta hori da bere saltzeko teknikarik
onena (berak onartzen ez duen
arren), besteak beste, horregatik da
pertsonarik ezagun eta maitatuene-
tako bat herrian.

BERNEDO
Adina: 9,10 eta 11 urte (LH3-4-5).
Data: Uztailaren 11tik 18ra (8 egun)
Ezaugarriak: Arabako hegoaldean

kokatutako herria (aterpetxea),futbol ze-
laia, frontoi estalia, kanpoko igerilekuak.  
Plaza kopurua: 6 plaza.

ZANGOTZA
Adina: 12,13 eta 14 urte (LH6 eta

DBH1eta2).
Data: Uztailaren 2tik 11ra,  (10egun).
Ezaugarriak: Nafarroa hego ekialde-

ko herria da. Bungalob-etan izango da
egonaldia. Kanpoko igerilekuak, futbol ze-
laia eta frontoia daude. 
Plaza kopurua: 8 plaza.

ADOAIN
Adina: 15 eta 16 urte. (DBH 3 eta 4).
Data: uztailaren 2tik 14ra (13 egun).
Ezaugarriak: Nafarroako  mendial-

dean, Irunberri eta Agoitz inguruan Ater-
petxea, frontoia, zelaiak, bainatzeko putzu
handia eta mendi  irteerak. 
Plaza kopurua: 6 plaza.
(Izena Ikastetxean edo Pil-pileanen)

Iñaki Diaz
(boleto 

saltzailia)

Aurreko alean...

